
Inatsisartut  suleriaasianni  §  36  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppara:

Naalakkersuisunut apeqqut: 
• Naalakkersuisut siulittasuata qularnaatsumik oqaatigisinnaanerlugu 

Namminersorlutik Oqartussat kommunit sinnerlugit akileraarutinik 
akiliisitsiniaanermillu  tigooraasutut kommunit akileraarutitigut isertitassatik 
tamaasa tigusarneraat?

(Inatsisartuni ilaasortaq Hans Enoksen, Siumut)

Tunngavilersuut:

Kommunit sinnerlugit akileraarutinik akiliisitsiniaanermillu tigoorasutut akisussaaffik 
Naalakkersuisut tigunikuuaat. 

Naalakkersuisut Siulittaasuata paasissutissiissutigisariaqarpaa ilumut aningaasat  akileraarutit 
kommunit pissatik tamaasa tigusarneraat.  

Uani nalornineq pilerpoq Nunatta Naatsorsuutai pillugit Aningaasaqarnermut Naalakkersuisoq 
avammut nalunaaruteqarmat Naalakkersuisut akileraarutitigut isertitassat tamaasa pinissaat 
naammassisimanngikkaat, -  taamaalilluni kommuninik sullissineq naammaginartumik 
ingerlanneqarsinnaanersoq apeqquserneqarsinnaalersillugu!

Qularutiginngilara kommunit piaartumik paasisaqarnissartik kissaatigissagaat, taamaattumik 
piaartumik Naalakkersuisut siulittaasuat  ersarissumik akissuteqarnissaa kissaatigaara.

Ullut  suliffiusut qulit iluanni akineqarnissara kissaatigaara.

